
«Հայաստանի Հանրապետության ոստիկանության կարգապահական հանձնաժողովի կազմը և աշխատակարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների 

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն
02.10.12թ.
1/4.1-4/12789-12

	Առաջարկություններ և դիտողություններ չկան:
	
	

	Ազգային անվտանգության խորհրդի աշխատակազմ
02.10.12թ.
ԱԽ-1/992
	1. Առաջարկվում է N 2 հավելվածի 2-րդ կետը շարադրել հետևյալ խմբագրությամբ.
«Ոստիկանության կարգապահական հանձնաժողովը (այսուհետ` հանձնաժողով) ոստիկանությունում մշտապես գործող մարմին է, որի նպատակը հավաքների և այլ զանգվածային միջոցառումների անցկացման ժամանակ հասարակական կարգի պահպանությանը ներգրավված ոստիկանության ծառայողների կողմից կարգապահական կոպիտ խախտումների վերաբերյալ իրականացված ծառայողական քննության նյութերի բազմակողմանի, լրիվ և օբյեկտիվ քննությունն է և նրանց գործողությունների իրավաչափության որոշումը:»:






2. Կարծում ենք, որ որոշման նախագծի` ՀՀ ոստիկանության կարգապահական հանձնաժողովի աշխատակարգին վերաբերող N 2 հավելվածի 4-րդ կետում ամրագրված հանձնաժողովի կազմի մասին դրույթը նպատակահարմար է շարադրել որոշման նախագծի` ՀՀ ոստիկանության կարգապահական հանձնաժողովի կազմին վերաբերող N 1 հավելվածում:
	1. Առաջարկությունը չի ընդունվել.
հաշվի առնելով այն հանգամանքը, որ օրենսդրությունը հստակ չի սահմանում զանգվածային միջոցառումների հասկացությունը, հետևաբար առաջարկությունն ընդունելու պարագայում հանձնաժողովի կողմից քննության ենթակա դեպքերի շրջանակը անորոշ կմնա և կարող է տարակարծիք մեկնաբանությունների տեղիք տալ: Բացի այդ, նկատի ունենալով, որ նախագծով ներդրվող ինստիտուտը նոր է, անհրաժեշտ է որոշակիացնել հանձնաժողովի կողմից քննվող գործերի շրջանակը և ծավալը` վերջինիս աշխատանքներում հնարավոր խոչընդոտներից խուսափելու նպատակով:

2. Առաջարկությունն ընդունվել է:
	



















2. Դրույթն ամրագրվել է 1-ին հավելվածում:


	ՀՀ արդարադատության նախարարություն
05.11.12թ.
01/6867-12
	1. Նախագծի վերնագրում անհրաժեշտ է «Ն» տառը փոխարինել «Ա» տառով` նկատի ունենալով իրավական ակտի բնույթը: Հիշյալ առաջարկությունը բխում է «Իրավական ակտերի մասին» ՀՀ օրենքի 2-րդ հոդվածի 5-րդ մասի պահանջներից:
2. Նախագծի 2-րդ կետն անհրաժեշտ է հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի 1-ին մասի պահանջները:















3. Նախագծի 1-ին կետի 2-րդ ենթակետով հաստատված հավելված 2-ի 3-րդ կետում անհրաժեշտ է հստակ սահմանել այն իրավական ակտերի ցանկը, որոնցով հանձնաժողովը պետք է ղեկավարվի իր գործունեության ընթացքում:



4. Նախագիծը չի համապատասխանում ՀՀ Սահմանադրության 83.5-րդ հոդվածի 2-րդ կետի պահանջին, որի համաձայն բացառապես օրենքով են սահմանվում ֆիզիկական և իրավաբանական անձանց պարտականությունները: Սույն դիտողությունը վերաբերում է նախագծի 1-ին կետի 2-րդ ենթակետով հաստատված հավելված 2-ի 11-րդ կետին, որով նախատեսվում է ոստիկանության կարգապահական հանձնաժողովի կողմից այլ իրավաբանական կամ ֆիզիկական անձանցից տեղեկություններ պահանջել:
	1-2. Նախագծի վերաբերյալ ՀՀ արդարադատության նախարարության հետ համատեղ աշխատանքային քննարկումների արդյունքում որոշվել է հանձնաժողովի կազմը և աշխատակարգը հաստատել ՀՀ կառավարության նորմատիվ որոշմամբ` հաշվի առնելով, որ նախագծով ՀՀ ոստիկանության պետը լիազորվելու է ընդունելու հրամաններ՝ ոստիկանության լիազոր ստորաբաժանումը սահմանելու մասին, ինչպես նաև հասարակական միավորումների կողմից ներկայացվող հայտերը ՀՀ ոստիկանության կողմից ընդունելու, քննարկելու, թեկնածուներին ընտրելու, ինչպես նաև հանձնաժողովում հասարակական միավորումներից ներկայացուցիչների թեկնածությունները ՀՀ կառավարության հաստատմանը ներկայացնելու կարգը սահմանելու մասին:

3. Առաջարկությունը չի ընդունվել: Նպատակահարմար չէ իրավական ակտերի սպառիչ ցանկ սահմանելը, քանի որ դաշտը կարգավորող օրենսդրությունը բավականին լայն է և զարգացման ու փոփոխության միտումներ ունի:

4. Առաջարկությունն ընդունվել է:
	
































4. Կետը խմբագրվել է:

	ՀՀ Նախագահի աշխատակազմ
	[bookmark: _GoBack]Առաջարկություններ և դիտողություններ չկան:
Միաժամանակ ՀՀ ոստիկանության կարգապահական հանձնաժողովի կազմում ՀՀ Նախագահի աշխատակազմի ներկայացուցիչ ընդգրկելը գտնում ենք ոչ նպատակահարմար:
	Առաջարկությունն ընդունվել է:
	Կատարվել է համապատասխան փոփոխություն:



ՀՀ ոստիկանություն

